
Сцэнар настаўніцкага семінара ў пятым модулі курса

Ключавыя пытанні і тэхніка задавання пытанняў
Мэты семінара:

· абмен вопытам паміж настаўнікамі пасля працы з заданнямі чацвёртага модуля;

· роздум пра цяжкасці і перавагі;
· азнаямленне настаўнікаў са зместам пятага модуля і абмен меркаваннямі;
· азнаямленне з заданнямі пятага модуля і дыскусія па іх выкананні.

Ход сустрэчы:

1. Вітанне (напрыклад, кожны ўдзельнік семінара гаворыць пра сябе два сказы, толькі адзін з якіх з’яўляецца праўдай. Астатнія павінны здагадацца, якая інфармацыя праўдзівая).

2. Кароткі абмен меркаваннямі аб дыскусіі на інтэрнэт-форуме ў чацвёртым модулі.

3. Круглы стол па тэме: “Ці задаволены я досведам, атрыманым у чацвёртым модулі? Што я бачу карыснага ў перадачы вучням зваротнай сувязі? З якімі цяжкасцямі я сутыкнуўся падчас напісання зваротнай сувязі?” Вядоўца вешае два плакаты, на адным запісвае "цяжкасці", а на другім "перавагі". У ходзе круглага стала вядоўца запісвае на плакатах адказы настаўнікаў. Вядоўца павінен пераканацца, што запісанае ім адлюстроўвае сказанае настаўнікам;
4. Вядоўца агучвае змест плакатаў. Згаданыя настаўнікамі цяжкасці нумаруе і раздае парам, якія павінны падумаць, як можна пераадолець гэтыя цяжкасці;

5. Абмеркаванне шляхоў пераадолення цяжкасцей у парах, а пазней на форуме;
6. Размова ў “тройках”: “Якія перавагі і недахопы мае вусная ЗС, а якія – пісьмовая?” Абмен думкамі і падвядзенне вынікаў.

7. Размова ў парах пра атрыманне зваротнай сувязі ад вучняў, аб працы з імі настаўніка.

8. Абмеркаванне шляхоў атрымання такой інфармацыі.

9. Лекцыя аднаго з удзельнікаў па тэме пятага модуля:

1) ключавыя пытанні;

2) тэхніка задавання пытанняў;

3) таксанамія Блюма.

Раздача дыдактычнага матэрыялу пятага модуля.

10. Дзве размовы.

Удзельнікі ўстаюць і аб’ядноўваюцца ў пары. Пары дзеляцца на А і В. Спачатку на пытанне адказвае асоба А, а асоба В слухае. Пасля сігналу вядучага яны мяняюцца ролямі. Пры гэтым слухач павінен не перабіваць суразмоўцу, не перашкаджаць яму сваімі рэплікамі.

Тэмы гутаркі:

· Якія перавагі і цяжкасці я заўважыў, задаючы вучням ключавыя пытанні?

· Якая тэхніка задавання пытанняў падаецца мне найбольш эфектыўнай?

Кожны ўдзельнік гаворыць на працягу не больш як трох хвілін.

11. Круглы стол па тэме: “Самая вялікая перавага і самая вялікая цяжкасць пры выкарыстанні ключавых пытанняў”.

Вядучы запісвае цяжкасці, названыя ўдзельнікамі семінара.

12. Абмеркаванне названых цяжкасцей і сумесныя разважанні пра тое, як іх можна пераадольваць.

13. Размова ў “чацвёрках” пра найбольш эфектыўную форму задавання пытанняў і атрымання ад вучняў адказаў на іх.

14. Прэзентацыя вынікаў работы ў групах.

Распрацавала Данута Стэрна

Інтэрнэт-курс  “Актыўная ацэнка” www.dn.aacenka.by

